
ПУРНАҪ ИККӖ КИЛМЕСТ
Кӗлленнӗ чун баллади

Ҫӑлтӑр ӳкнӗ тӗле ҫитеймерӗм. 
Манӑн телейҫавӑнта ӳкрӗ-ши? 

Ҫӑварта уи тути -  йӳҫӗ эрӗм: 
Телее эп ҫухатрӑм, ӳрӗк-ши* ?

' ^ . •  кахал

Пӗрре сӳннӗ ҫӑлтӑр текех ӳкмӗ:
Тупӑнаймӗ ҫухалнӑ телей ман.
Пысӑкланчӗ пӗчӗк пулнӑ хӳхӗм,
Мӗн-ма пытӑм-ши ҫӳплӗ айлӑма?

Ҫӳлте пулмашкӑн тӳр килеймерӗ;
Ҫӑкӑр пулсан та ҫитет терӗм-ши?
Чун ӗҫпе лӑпланма пӗлеймерӗ:
Чуна кӑтӑр кӑшлать суккӑр шӑши!

Чулпа перҫессӗн ҫӑкӑр кӗтмерӗҫ 
Тапӑнса чуна х у р а т а к а н с е м ,1 
Мӗнех мана манса кайччӑр, терӗм:
Хӑватлӑ чунӑма астӑваҫҫех:
Йӗплӗ шӑлан -  сӑвӑҫ пурнӑҫӗ тесе...

Вӗлтренпе вӗтелеҫҫӗ чӑтатӑн -  
Ыран ӑнланӗҫ-ши тесе паян.
Чулпа перекенсем-иҫ пит паттӑр,
Мӗншӗн сӑвӑҫ кӑна ҫаплах наян?

Пурпӗрех ҫӑмӑл ҫул шырамастӑп.
Инкекне «инке» парать пулсан. Ах,
Пурнӑҫа татах та юрататӑп:
Маншӑн иккӗ килмест -  татмастӑпах.

Сӑмаха кулса шӗвӗртейреҫҫӗ,
Хӑшсем тӑваҫҫӗ темле те чунне.
Ҫавсемех амӑшне те тиркеҫҫӗ -  
Ӑҫтан юратчӑр ют ҫын амӑшне?

Калта-ҫӗлен тулли вырнаҫайнӑ 
Ҫылӑхлӑ ҫынсен мӗскӗн чӗрине.
Кам мӗнле пӗлет, ҫапла пайланнӑ -  
Халь хатӗр сутма тӑванӗсене.



Ӗҫтеше сутсан ӗҫсе ҫиеҫҫӗ,
Хупса хураҫҫӗ айӑпсӑр ҫынна.
Ҫут ҫанталӑк, чун чӗре, илемлӗх 
Хыпарсӑр ҫухалать укҫашӑнах.

Чӑрсӑрах ҫав чунсӑрлӑ вӗрилӗх -  
Мӗн тӑваҫҫӗ-ши ырӑ чунлисем? 
Хӑшӑсенче хамелеон чирӗ -  
Пур чунсӑрлӑха парӑнакансен.

Айӑпӗ камра? Чунрах шыраҫҫӗ: 
-Ырриех айӑпли пулать,- тесе. 
Хӗвелӗмре хӗртӗнме памаҫҫӗ 
Чӗре анинче кӑвайт тивретсе.

Ҫунакан вутпала пӗҫертеҫҫӗ 
Тӑшман пек пач курман, илтменнисем. 
Мӗншӗн-ши ҫавӑн пек пит хӗсеҫҫӗ? 
Ларчӗ-ши ҫӗр-анне пӗчӗкленсе?

Питех тӑвӑр пулас пурӑнмашкӑн 
Хӑшне-пӗрне чунлисемпе пӗрле. 
Тертлентереҫҫӗ ҫемьене маншӑн 
Сӑлтавсӑр тапӑнса кӗрле-кӗрле.

Чунӗ чирлӗ тесе улталаҫҫӗ 
Чӗр поэт пулнишӗнех халӑхпа.
Камсем сӑвӑҫа пит кураймаҫҫӗ, 
Ҫавсем укҫа шӑласшӑн шӑпӑрпа.

Чуна хупаха хупса хураҫҫӗ:
Укҫашӑн тухтӑрсем те хӑрушла!
Чӑн чирлине ма-ха сыватмаҫҫӗ? 
Психозли юлать ӗмӗрех ҫапла.

Чирлине сыватнине курасчӗ....
Чӑн пулман-ха ун пекки халиччен. 
Психозне ... сирсен те ҫын асӗ 
Сывалаймӗ кӗске ӗмринче.

Кам-кама пӗтерет кураймасӑр 
Лмсанса, вӑрласа пурӑнма? 
Пӗр-пӗрне-иҫ пӗтереҫҫӗ майсӑр: 
Тӑван -  тӑвана, тӑшман -  тӑшмана.



Суйса -  улталаса чапа тухасшӑн 
Пуян пулса ӗмрипех ыр курма; 
Тӑрӑшать тӑшманӗ пуҫ пуласшӑн 
Хӑй пеккисемпе кӑна пурӑнма.

Ҫиттӗр, килтӗр, ыр чунсемшӗн пурнӑҫ! 
Шанатӑп чунӑм пысӑк пулнӑран.
Кам ӗненмест — чуллӑ чунлӑ -  курӑр, 
Вӑл нихӑҫан пулаймӗ кӑмӑлрах.

Ырӑ чун вӑй хурать пӗлтермесӗр:
Кашни ҫыншӑн вӑл хатӗр кӗрешме. 
Начар кӳршӗ пулать тӑшман «мэрӗ» -  
Пӗрле пултарӗҫ ырра вӗлерме.

Чунли халсӑрах -  вӑл пӗр-пӗчченӗн -  
Усалпа кӗрешет пултарнӑран. 
Кӗрешекен кирлӗ мар -  пӗр енлӗн 
Аванрах-ҫке пурӑнмашкӑн куран:
Эс пулсан ҫӗр ҫинче Путин евӗр -  
Калӗҫ: -  Кирлӗ мар чӑрмантаракан!

Анчах! Ӗҫ ҫеҫ илемлетекенӗ -  
Тӗрӗслӗхе, чунлӑха туптакан.
Халӗ пурнӑҫӑн чӑнлӑх пӗр енлӗ -  
Суя укҫа хуҫа пек патшаланать.
Кашниех пуҫне тытнӑ пӗркенчӗк:
Чӗр маска, чӑнах, хамелеон пек.

Милици тӑрӑшать стройбат евӗр,
Ун тивет пытанма криминалран.
-  Мӗншӗн ҫапла хӑтланать? -  пӗлетпӗр: 
Вӑхӑтсӑр каяс килмест пурнӑҫран.

Укҫа вылять политика майлӑ,
Унсӑр та экономика пулмасть. 
Гербарири политиксен айлӑм -  
Хулӑн укҫа айсбергӗ -  ҫӑмламас.

Ҫакаҫҫӗ, хӑратаҫҫӗ пуясшӑн -  
Катастрофа кӗтет тӗрӗссине. 
Чухӑнсемшӑн хатӗрленӗ ясмӑк, 
Кунсерен хӑпартаҫҫӗ хакне.



Никама кирлӗ мар эс укҫасӑр:
Тӑван ачу та юратмӗ сана.
Ӗҫсӗрех макӑратпӑр пулсассӑн 
Шутлавра ҫеҫ аса илӗҫ ҫынна.

Тӗшмӗш-тухатмӑш вӑййи ав курӑр!
Чӑн гипнозсӑр ӑна ҫук чакарма.
Эпи карчӑк, вӑл пачах урӑх -  
Вӗренчӗ укҫа-тенкӗ йӑкӑртма:

Вӑл пулӑшу ҫынна панӑ ӗлӗк,
Халь вӗҫевҫӗ суеҫ -  укҫаллӑ шӑна. 
Ялтисемшӗн экстрасенс ку тӗлӗк -  
Улах -  ҫарансен хурхухӗ кӑна!

Хула та ял шырарӗҫ пӗрпеклӗх.
Тупрӗҫ пулас ултавпа суяра.
Ҫынна мӗн ҫитмест? Пурте ҫитеклӗ,
Укҫа чуна валли мар -  алӑра;
Бумеранг ырри -  халӑхра!

Улшӑну ӗмӗрех ҫапла пулнӑ:
Аванлатни -  те пур? Яланхиллех.
Ӗмӗр ӗҫли те халь бомжа тухнӑ:
Вӑлах укҫасӑр ишак пек ӗҫлет.

Бумеранг ҫеҫ -  ҫынра мӗнех пултӑр?
Кашниех пурӑнать арантарах.
Ҫирӗппи ҫынна маннӑ, вӑл -  улӑп,
Уншӑн тӑтӑр ҫын хуйхи аякра.

Капла мӗнле пулать пурнӑҫ пирӗн?
Утма -  ни малалла, ни каялла...
Данире пурӑнаҫҫӗ урӑхла.
Халь вӗсем йывӑра пӗрле сирӗҫ:
Пӗри -  пуриншӗн, пурте -  пӗриншӗн -  чухлар.

Чӑтма ҫук пурнӑҫа варалаҫҫӗ -  
Кашниех -  мӗнле кирлӗ ҫавӑн пек.
Вӑхӑтсӑр сӳннӗ тимӗрҫӗн лаҫӗ -  
Туптаймӑн унта хӗҫе кирлӗ пек.

Этемлӗх суйма вӗренсе ҫитрӗ;
Алла алӑ ҫунине хӑнӑхан.
Пӗрне сутаҫҫӗ пулсассӑн ҫиччӗн -  
Влаҫа тустарӗ ҫитмӗл ҫич ҫӑхан!..

Этем чунӗ вӑркать вӗҫӗм-вӗҫӗм, 
Пултараймӗ канма кӗрекере. 
Пурах-ши аванмарлӑхӑн вӗҫӗ? 
Вӗренӗн вӗҫӗ тухать пурпӗрех.

Халӗ хӑрама манса пыратпӑр, 
Туптаннӑ, пулас, кашни нишлӗхре: 
Язва уҫӑлнӑ пек пит асаплӑн 
Ҫын чунӗ сурать кашнин кунсерен.

Эпир курса ҫитӗннӗ танмарлӑх 
Тахҫантанпах макӑртать халӑха. 
Куҫҫулӗ юхать савӑнтарманшӑн -  
Хӑварнишӗн ҫын чунне тӑлӑха.

Ҫынлӑха хӗстерен сассӑр хӗскӗч 
Хӗсет те хӗсет хӗрхенмесӗрех. 
Хӗсӗрлесе пынӑран-ши хӗсӗк?
Е каясшӑн-ши пурте «ҫӗн ҫӗре»?

Этем мӗншӗн-ши пайланасшӑн? 
Латти ҫук та, килӗшӳ те пулмасть... 
Капла апокалипсис аслашшӗ 
Пуян ӗмӗре килӗ ҫывратма...

-  Вут-ҫулӑм кӑварӗ пӗтнӗ, -  тесе 
ӗнентерчӗҫ-ҫке атте-аннесем.
-  Вӑрҫӑ-харҫӑ ҫӑварӗнче, -  вӗсем -  
ҫулӑм та тухмасть, -  тесе, ӗненсех 
Ҫӗре кӗчӗҫ пурӑнса ерипен:
Тӗрӗс вилӗм ватӑлсан ҫитмеллех.

Ӗненме тем пек йывӑр -  пӗлмелле. 
Мӗнле май каласа ӑнлантарас? 
Пурпӗрех тӑшманпа кӗрешмелле -  
Пӗрлӗхре хӳтӗленсе пурӑнас -  
Хурапа шур тӗсе вараласан.
Ҫӑвара пӑрлӑ шыв ҫеҫ хыптарсан...

Нумайӑшӗ «шӑнса та пӑрланса» 
Ҫухатрӗ ӑшшине ҫын чунӗнче. 
Пурте вараланчӗҫ пылчӑклансах -  
Ар ҫын та хӗр ар кӗркуннесенче: 
Йывӑҫ ҫулҫи евӗр ӑслӑ ҫынсем



Тӑкӑнаҫҫӗ ҫӳп-ҫапланса -  кичем.

Вӑрҫӑран та вӑрҫӑ евӗрлех, тен?
Ҫутӑ кун ма сахалланать пӗрин, 
Теприн те виҫҫӗмӗшин? ...
Пирӗн тӑнӑҫ ҫынсен ачисемех! -  
Вулканлӑ мӑнуксем -  фашист пекех.

Кӑлтӑр-кӑлтӑр кивӗ алармана 
Ярас пулсан каялла ҫавӑрса,
Паллах, пулмасть ҫӑнӑха авӑртма.
Ун пектума ... кирлӗ мар, иҫмасса. 
Ухмаххисен ҫуртӗнче-иҫ кӑна 
Пӗлеҫҫӗ ҫапла хӑтла!-калама.

Ҫӳлтисем хатӗр ҫынс; мшӗн пуйма: 
Ҫыннӑн пурнӑҫӗ шухйшлаттарать: 
Шур кулачӑ мар, ҫӑкӑр та памасть 
Халь ҫырнишӗн илекен гонорар.

«Ӗҫпе ҫеҫ тӑран», -  тгни харама 
Ҫухалчӗ, пулас, ҫӗршыври сӑнар. 
Пуякансем пӗлеҫҫӗ ҫаратма -  
Кам пулмаллине юнашар...

Таптаҫҫӗ акӑ хӗрхенмесӗрех -  
Шеллемеҫҫӗ ҫутӑ ӑслисене. 
Пӗтермелли юлмасан «сентрере» 
Тивеҫҫӗ черетпе тӑв£)нсене!

Ҫӑмӑл хӗстерме чунлӑ халӑха 
Этем прави те йӗрки ҫук пулсан.
Пур саккунра тӑвать шуйттан суха -  
Шӑши хӳрипе шӑлать хыҫалтан.

Шанман пулсан ҫӳлти лашасене 
Курмастӑмӑрччӗ ҫак нушана.
Халь хӗстерсе мӗнпур ыррисене 
Хӗн куратпӑр -  пӗр Турра шанас.

Иконсене переҫҫӗ ико вӗҫлисем:
-  Турӑпа шуйттан пӗрпе! -  тесе.
Ӗмӗр ҫынсемшӗн Турӑпа тӑрӑшнисем 
Юмӑҫа ҫеҫ ӗненмӗҫ сиссе.



Чухӑн кӑна ӗҫлет шансах Турра -  
Ан ӗненччӗрех пуяннисем.
Ялан та пӗрле угкӑ сукмакран 
Уйрӑлаҫҫӗ ҫывӑх тӑвансем.

Типет-ҫке чун хурӑн хуппи пекех:
Туйма йывӑр пулӗ ӑшшине.
Курма тӳр килӗ пулсан кун пекех 
Чунсем вырӑнне чул ларнине.

Шалчана тимӗрҫӗ шӗвӗртнӗ пек 
Шахвӑртаҫҫӗ ялан пӗр-пӗрне.
Вӗсем хутшӑнмӗҫ чун юлташӗпе:
Юратать укҫа пуяннине.
Инкек чухне кӑна-иҫ ҫавсемех -  
Асилеҫҫӗ чун па.<:алӑхне.

Асфальт айӗнчен шӑтса тухнӑ курӑк 
Пулаймӗ нихҫан та яш тӳрӗ.
Хӗн-хур айӗнче ҫуралнӑ ҫын урӑх -  
Никама пӑхӑнмасӑр ҫӳрӗ.

Тяп-тяппи-тяппи утаканҫӑ пӗчӗк 
Ача тата тринкки путекӗ 
Пӗр пек пулнине асӑрхатӑн: ӗҫӗ 
Вӗсен ҫавӑн пек, ӳссен -  тепӗр.

Ҫапла пулнӑ та яланах-ши пулӗ?
Ачасем те тӗслӗх илеҫҫӗ:
Халӗ вара ашшӗ пек пулмӗ улӗ,* 
Хывмӗ-ҫке амӑшне пикеҫӗ.

•ывӑл

Пӑхӑнтарать ҫут ҫанталӑк саккунӗ:
Йӑлт упрамалли веҫех кирлӗ.
Нимӗнле чӗр-чуи иурӑнаймӗ унсӑр: 
Саккуна пӑсакан -  вӑл ирсӗр.

Ҫынҫиен тымарланни кама кирлӗ? 
Сӑлтавне шыраынӗ туптӑр.
Шуйттанӗсене пкрсан эпир ирӗк:
Ырсем валли са.талӗҫ тупӑк.

Ҫемҫен ӳкмешкӗн мамӑк мар эп -  тертлӗ: 
Тӗк тӳшек те мао чӑнлӑх -  каҫӑ.

Атте-анне: -  Хӗрӗм, тӗрӗс пурӑн, -  терӗҫ, - 
Сут -  аялти патшалӑх -  ҫӑтмахра тумаҫҫӗ.

Ҫӗрпе пӗлӗт калаҫнӑ пек 
Ҫӳретӗп чӗлхесӗрех.,
Эпӗ -  итлемен тилхепэ:
Туять аманнӑ чӗре.

Ҫӑлтӑрпа калаҫам чӑнне.
Эпӗ яшсем ыйтнӑ пек 
Ыйтмастӑп юрату: анне 
Хушман -  Тур ирӗкӗпз.

Тур мар-тӑк, кам парӗ мана?
Шӑпа ҫанталӑкӗ -  тӳс.
Турӑна кам пӗлет ӑна?
Пулӗ пӗчӗк ҫеҫ пӗлӳҫ -  
Шӗвӗр какӑрлӑ кӗтӳҫ.

Ҫӗр ҫимӗҫӗ шӑп ӳснӗ пек 
Ӳсмест ача шавсӑрах.
Поэт «чыхӑнса» пынипе 
Кӑларать сас сӑвӑран.

Ӑспа ӳсни тӑсать алне -  
Теприне туртать пӗр/;е.
Усал курасшӑн мар ӗҫне:
Пур ӑмсанупа кӗрлет.

Ҫук мар, пур тӗслӗ ӑмсану -  
Пӗтерме ӑс кирлӗ мар!
Тапалану -  аталану;
Кӗвӗҫекенни -  тӑшмгн!

Кӗвӗҫӳ хур парать йӑлтах:
Чуна ҫиет шӗкӗ пек.
Чунсӑрри пурӑнмасть таҫта -  
Вӑл юнашар -  вӑлтипех:
-  Ача валли, -  вӑлтать текех -
-  Секс* кирлӗрех, тӑсать ӗмӗре, -  тесех:

Британинчи 103 ҫула ҫитнв хӗрарӑм хӑйӗн ӗмринче арлӑхпа ҫыхланса курман.

Пӗтересшӗн-ҫке ҫамрӑка;
Усалсем -  юнне ,<ура:
Вампирлӑх -  таврӑнать хуҫа... 
Ҫавсем йӗрлеҫҫӗ сӑвӑҫа 
Пит те кӑран:

-  Чӑтаймаҫҫӗ! -  тет ырра.

Йӗплӗ ҫӑкӑр пос-тӑнне 
Тутансамччӗ сӑвӑҫ пек -  
Туймашкӑн чун ҫухалнине:
Хывнӑ наркӑмӑш кӗпер!*

•наркотик

Ытла та шел этетилӗхе:
Пӑсса этем правине 
Пӑхӑнайса эсрелӗхе 
Пӗтерет чун хуҫине.

Мӗн тӑвӑн пурнӑҫ саккине 
Савалаймӑн савапа.
Ҫын чӗнтӗрленӗ саккунне 
Йышӑнса тӑван тупа;
Этемлӗхре пур шӑпа.

6
Ӗмӗр-ӗмӗр йӑнӑшнӑ этемлӗхе 
Ҫӗнеймӗ тӗрӗслӗх тӳрех.
Курмӗ, пӗлмӗ йышӑнма ҫӗнӗлӗхе 
Килсессӗн те чӑнни тӳртен..

Ятарласа хуратать пӗр теприне:
Мӗн юлӗ ҫынсен чӗринче? 
Курайманлӑх чунра мӗнле ӳснине 
Ӑнлантарӗҫ милицинче.

Йӗркесӗрте ҫуралнӑ халӑх ачи 
Ӑҫтан пӗлейтӗр йӗрке мӗнне?
Пиҫнӗ пучахра -  расна тырӑ пӗрчи; 
Пӗлмӗн пуҫтахӑк тӗллевне. 
Пултӑрччӗ лайӑхран лайӑх нумайрах 
Чармасть никам ӗмӗтленме.
Усалӗ халӑха кигет ҫылӑхран: 
Выҫлӑх йытта тг шеллемест.

Килӗсенче мар, урамсенче паян 
Усалланаҫҫӗ ачасем.

Наркотик-шӗвекпе пуясшӑн наян 
Усламланать киленсех.

Кущевски пурнӑҫне Чӑвашра куран 
Ку аталану вӑхӑтра.
Ҫамрӑклӑх пулса тӑчӗ чӑн-чӑн чура -  
Аманнӑ тейӗн вӑрҫӑра!!!

Ӑҫта илсе каятӑн эсӗ пире,
«Хуҫӑлнӑ турат ҫамрӑклах»?!!
Ҫухатса чысна чунна киллентерен -  
Япӑх ҫын сутӑннӑ, кулать:
Хырҫӑ вӑрҫи укҫа кумать.

Паравоза хирӗҫ ҫӑмӑл мар пыма:
Нуша хӑвалать тӑваллах.
Лартса ярсан пӑрпа мӗскӗнӗн кайма 
Ҫапӑнатпӑр ту-ҫыранпала.

Чӑрсӑрлӑх, курайманлӑх ҫапӑҫтарать 
Танмарлӑха чӳхентерсе.
Тӑкрӑм ӗҫ ҫӑкӗнчен тухакан тара 
Пӗр тан пурнасшӑн кӗрешсе.

Ытла та чухӑн ҫын -  пӗлен! -  пурнӑҫ мар: 
Хӑшӗ пур пач ӗҫлеменни.
Эпир пӗлместпӗр пӗрлӗхре пурӑнма: 
Пӗтерет «Атӑла»* сикни.

* Чӑваш эрехӗ

Ирӗкпӗ чун -  ирӗксӗртен «кӑвакрах»;
Мӗн ыйтӑн кӗлленнӗ чунран?
Ыр юрӑ юрланӑ кашни ҫамрӑках 
Пӗтрӗ сасси улталансан.

Ан васка тиркеме кӗлленнӗ чуна!
Усси пулӗ сӑнарӗнче:
Ҫамрӑка шанчӑкпа юрату сунар -  
Кашни пултӑр ҫын вырӑнче.

Эпилог

Эпӗ хыврӑм юрӑ -  баллада
Ҫын епле пурӑнни ҫинчен пит чухӑн.

Ҫулӑм витӗр утма тиврӗ мӗн чухлӗ, 
Ҫавӑн чухлӗ ҫунтарчӗ ватлӑх.
Расна шӑпа, эпир мӗн чухлӗн.
Хӑшӗсем кӑткӑ пекех пурӑнаҫҫӗ.
Хывман вӗсемшӗн капӑр, кӗмӗл каҫӑ: 
Ҫамрӑксем-ҫке пӗтеҫҫӗ -  чухлӑр.

Ахаль ҫынран мӗнех ыйтайӑн -  
Усӑллӑрах пулӗ качака сӗчӗ.
Пурте эпир кашкиех питӗ пӗчӗк: 
Ҫамрӑкки ал сулнӑ ытарлӑн,
Маттури ватӑ -  мӗн тӑвайӑн?

Камшӑн мар, хамӑншӑн пит «хаклӑ» -  
Чӗре тапмасть чун «типнине» курсассӑн. 
Арҫынӗ юбка тӑхӑннӑ пулсассӑн 
Ывӑлӗ вӗсен -  вандал -  паллӑ.

Чунӗ ҫынсен ыратмасть мӗншӗн? 
Хушӑнать-ҫке начарри -  кама кирлӗ? 
Ирех ҫын выҫӑ -  каҫхи апачӗ ирсӗр: 
Чухӑнлӑхра мӗн ҫитӗр мӗскӗн?

Ӗҫ тупмасӑр халтан кайсассӑн 
Ыр йӑхри ачана та вӑрра ертӗҫ:
Унта пур-ҫке -  ҫителӗклӗ эрехӗ; 
Тиркемӗҫ -  ҫын луҫне... т кастарӗҫ!..

Унта та -  «пурнӑҫ» -  камсем пуйӗҫ,
Тен, хӑшӗсем тӳрех пуҫне ҫухатӗҫ?
Вӑл ушкӑна пурне те илме хатӗр:
Ку пачах пӗлме ҫук-ҫке -  уйрӑм.

Паллӑ -  унта эпӗ пулаймӑп:
Олигарха та, банщита та -  хирӗҫ! 
Савнине савсан -  ӗмӗрлӗхех: Алла 
Пугачева пек тег^иҫе саваймӑп.

Усалсенчен хӑталтӑр Турӑ -  
Ҫылӑх тухтӑр -  и.<кӗ пурӑнмастӑп -  
Никама сӳтсе-явма хӑймастӑп:
Эпӗ -  ача амӑшӗ! Курӑр.

Пуш уйӑхӗ2011 .

